
Minisiriw ka lɔgɔkunɲɔgɔnye sigira Wagadugu, Lamusalon tile 30, saan 2026 

samiɲakalo ra, a daminana lɛɛri 9 tuma na, ka laban lɛɛri 12 tɛmɛnin miniti 40, 

ni Kapitɛni Ibarayimu TARAWORE  ka  ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi, ka sira di jamana kɔkan 

lasigidenyabaara dɔw kɛli ma. 

I.1. DUGUKOLO MARADAW  NI SIRAKANTAGAMA BOLIFƐNW 

LASAGOLI MINISIRISO TƆGƆ RA 

Ɲɔgɔnyekulu ye sariyaba tan ni fila (12) ta.  

Sariyaba fɔlɔ bi kuma landa, lɔnko ni kɔrɔlenko ɲamɔgɔw ka tɔgɔtasɛbɛba 

kɔnɔnata pereperelatigɛli kan.  

Sariyaba nin b’a laɲini ka saan 2026, sanyɛlɛmakalo tile 14 ka sariya n°002-

2026/ALT waleyali bila senkan, o min tara ka ɲasin landa, lɔnko ni kɔrɔlenko 

ɲamɔgɔw ka sigisariya ma.  

Landa, lɔnko ni kɔrɔlenko ɲamɔgɔw ka tɔgɔtasɛbɛba sigili bi gwɛlɛyaba fila le 

ɲanabɔ : ka marali gafebaju sɔrɔ min kɔnɔ, landa, lɔnko ni kɔrɔlenko ɲamɔgɔw 

bɛɛ tɔgɔ sɛbɛnna  ka bɛn sariya min bi senkan ma ani ka marali kunnafoniw 

latangali, latigɛli minw tara ka ɲasin dugutigiya yamaruyali, cɛntakow lasagoli, 

fanga lalɔli wagati dɔ kɔnɔ, fanga bɔsili walima dugutigitanya  ma, k’olu bɛɛ 

lasagoli lanɔgɔya. A bi jatiliw kɛcogo nɔgɔya fana ni kunnafoniɲumanw ye, 

lannaya bi minw na.  

Sariyaba nin tali sababu fɛ, jamana ka landa, lɔnko ni kɔrɔlenko ɲamɔgɔw 

tɔgɔtasɛbɛba bina labɛn. 

Sariyaba filanan  bi sebagayaw ni nafolo dɔw yira, Guvɛrɛnɛman ye minw di 

dugukolomaradaw (kominiw)  ma, lɔnko ni kɔrɔlenko, ɲadenlɔgɔlɔ, bololabaara, 

farikoloɲanagwɛ ni lafiyaw ka baarakundaw ra. 

Sariyaba nin b’a laɲini ka saan 2025, sanlabankalo tile 30 ka sariya n°024-

2025/ALT waleyali bila senkan, min tara ka ɲasin  dugukolomaradaw lasagoli 

sariyasunba ma. Sebagayaw bi tilan Guvɛrɛnɛman ni dugukolomaradaw cɛ walisa 

kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman lɔnko ni kɔrɔlenko, ɲadenlɔgɔlɔ, bololabaara, farikoloɲanagwɛ ni 

lafiyaw ka baarakundaw ra. 

Sariyaba sabanan bi sebagayaw ni nafolo dɔw yira, Guvɛrɛnɛman ye minw di 

dugukolomaradaw ma adamadenjow, fasodenɲumanya sabatili, mɔgɔgwansanw 

latangali ni adamadenw dɛmɛli baarakundaw ra.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman adamadenjow, fasodenɲumanya sabatili, mɔgɔgwansanw 

latangali ni adamadenw dɛmɛli baarakundaw ra. 

Sariyaba naannan bi sebagayaw ni nafolo dɔw yira, Guvɛrɛnɛman ye minw di 

dugukolomaradaw ma kɛnɛya ni saniya baarakundaw ra. 

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman kɛnɛya ni saniya baarakundaw ra. 

Sariyaba duurunan bi sebagayaw ni nafolo dɔw yira, Guvɛrɛnɛman ye minw di 

dugukolomaradaw ma jii, yɔrɔw lasaniyali ni kuran baarakundaw ra.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman jii, yɔrɔw lasaniyali ni kuran baarakundaw ra. 

Sariyaba wɔɔrɔnan bi sebagayaw ni nafolo dɔw yira, Guvɛrɛnɛman ye minw di 

dugukolomaradaw ma ladagamuli, baaraɲini, funangeya, baarakalan ni 

balikukalan baarakundaw ra.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman ladagamuli, baaraɲini, funangeya, baarakalan ni balikukalan 

baarakundaw ra. 

Sariyaba wolonwulanan bi sebagayaw ni nafolo dɔw yira, Guvɛrɛnɛman ye 

minw di dugukolomaradaw ma sigiyɔrɔ n’a lamini ani banakɔnafolow lasagoli 

baarakundaw ra.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman sigiyɔrɔ n’a lamini ani banakɔnafolow lasagoli baarakundaw ra.  

Sariyaba seeginan bi sebagayaw ni nafolo dɔw yira, Guvɛrɛnɛman ye minw di 

dugukolomaradaw ma lɔgɔfiyɛw, lɔgɔfiyɛbaw ni bɛgɛnfagayɔrɔw ka 

baarakundaw ra. 

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman lɔgɔfiyɛw, lɔgɔfiyɛbaw ni bɛgɛnfagayɔrɔw ka baarakundaw ra. 

Sariyaba kɔnɔntɔnan bi sebagayaw ni nafolo dɔw yira, Guvɛrɛnɛman ye minw 

di dugukolomaradaw ma suu labɛnyɔrɔw  ni kaburusow ka baarakundaw ra.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman suu labɛnyɔrɔw  ni kaburusow ka baarakundaw ra.  

Sariyaba tannan bi sebagayaw ni nafolo dɔw yira, Guvɛrɛnɛman ye minw di 

dugukolomaradaw ma jamana ka dugukolo labɛnni n’a yiriwali kuntagajan, 

dugukolobaaraw  lasagoli ni dugubaw labɛnni baarakundaw ra.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na. 

Sariyaba nin tali b’a laɲini ka dɔ fara dugukolomaradaw ka sebagaya sɔrɔninw 

kan k’o lasinsin  walisa, o ka se k’o ka baaraw kɛ ka ɲɛ ani k’o ka baarakɛnafolow 

lasago ɲanaman jamana ka dugukolo labɛnni n’a yiriwali kuntagajan, 

dugukolobaaraw  lasagoli ni dugubaw labɛnni baarakundaw ra. 

Sariyaba tan ni kelennan b’a yira cogoya min na dugukolomaradaw ka kan ka 

Guvɛrɛnɛman ka sebagaya dininw bi waleya.  

Sariyaba nin b’a laɲini ka saan 2025, sanlabankalo tile  30 ka sariya n°024-

2025/ALT waleyali bila senkan, min tara ka ɲasin  dugukolomaradaw (kominiw) 

lasagoli sariyasunba ma. Sebagayaw bi tilan Guvɛrɛnɛman ni dugukolomaradaw 

cɛ walisa kominiw ka seew ni marabaw ka  seew ka faranfasiya ka bɔ ɲɔgɔn na.  

Dugukolomaradaw (kominiw) lasagoli sariyasunba bi baarakɛlaw ka kɛtaw n’o 

ka ɲamɔgɔyaw pereperelatigɛli kɛ waajibi ye walisa ka fangajɛnsɛnni ka sebagaya 

lasinsin ani ka  sigiyɔrɔ maracogo lafisaya.  

Sariyaba nin bi sariyasɛbɛ waleyata misali labɛn ni guvɛrɛnɛman ani 

dugukolomaradaw ka kɛtaw yirali ye ka gwɛ o ka sebagaya dininw tɔnɔbɔli la.  

Sariyaba nin tali sababu fɛ, sariyasɛbɛ waleyata misali bina sɔrɔ walisa 

Guvɛrɛnɛman ani dugukolomaradaw k’o ka baaraw kɛ ka ɲɛ n’o ka sebagaya 

sɔrɔninw ye. 

Sariyaba tan ni filanan ɲasinna Foroba sirakantagama kɛnyɛrɛyebaarada 

(SOTARAKO) ka sigisariyaw saratili ma.  

Sariyaba nin tali sababu fɛ Foroba sirakantagama kɛnyɛrɛyebaarada bina 

sariyasɛbɛkuraw sɔrɔ walisa k’a ka baaraw kɛ ka ɲɛ. 

I.2. SƆRƆW NI NAFOLOKOW MINISIRISO TƆGƆ RA  

Ɲɔgɔnyekulu ye sariyaba kelen ta, min bi saan 2025,  samiɲakalo tile 20 ka 

sariyaba n°2025-0589/PRES/PM/MEF/MICA yɛlɛma, o min bi kuma 

Guvɛrɛnɛman ka sɔrɔɲinibaarada “Faso Taranziti e Lozisitiki” (ƐFUTEYƐLI) 

sigisariyaw saratili kan.  

O yɛlɛmali kuun bɔra Guvɛrɛnɛman ka kɛnyɛrɛyebaaradaw ka ɲɔgɔnyeba 34nan ka 

kumagwɛlɛnw le ra. A b’a laɲini ka ƐFUTEYƐLI lasagolikulu ka ɲɔgɔnye 

gwansan sigitumaw  bɛn  saan 2023, dannikalo tile 23 ka Latigɛliba  n°07/AG-SE 

ka fɔta ma, o min ye ɲɔgɔnye saba (03) ɲasigi ka dugukolomaradaw  ni 

sirakantagama bolifɛnw lasagoli Minisiriso niin don lasagolikulu nin kɔnɔ.  

Sariyaba nin tali sababu fɛ, Guvɛrɛnɛman ka sɔrɔɲinibaarada Faso Taranziti e 

Lozisitiki bina sariyasɛbɛw sɔrɔ walisa k’a ka baaraw kɛ ka ɲɛ.  

I.3. JAMANA KƆKAN LASIGIDENBAARAW MINISIRISO TƆGƆ RA 

Ɲɔgɔnyekulu ye kolasesɛbɛ naani (04) sarati. 

Kolasesɛbɛ fɔlɔ ɲasinna siradisɛbɛ ɲinini ma walisa Liban jamana lasigiden ka 

sigi Burukina Faso kɔnɔ. 

Ɲɔgɔnyekulu ye sira di walis’an balimanmuso Magida KARAKI ka kɛ Liban 

Jamana ka lasigiden ye Burukina Faso kɔnɔ, k’a sigiyɔrɔ kɛ Abijan ye, Kɔdivari 

jamana na.                                   

Kolasesɛbɛ filanan ɲasinna siradisɛbɛ ɲinini ma walisa Zapɔn jamana lasigiden  

ka sigi Burukina Faso kɔnɔ. 

Ɲɔgɔnyekulu ye sira di walisa an balimancɛ Takanari KAKUDA ka kɛ Zapɔn 

Jamana ka lasigiden ye Burukina Faso kɔnɔ, k’a sigiyɔrɔ kɛ Wagadugu ye. 

Kolasesɛbɛ sabanan ye sariyaba bololanin kelen ye, min bi kuma Burukina 

Faso ka kɛnyɛrɛyebaaradaw ka lasigidenso dɛyɛlɛli koo ra Kinisasa, Kɔngo 

jamana na (ƐRIDESE).  

Burukina Faso ka kɛnyɛrɛyebaaradaw ka lasigidenso dɛyɛlɛli Kinisasa, b’a laɲini 

ka lasigidenya ni kɛnyɛrɛye baaraw ka donɲɔgɔnnafɛɛrɛw labɛn ka ɲɛ walisa k’an 

ka jamana n’an ka jamanadenw ka nafakow latanga ka ɲɛ Kɔngo kinisasa jamana 

kɔnɔ. 

Burukinabɛ minw siginin bi ƐRIDESE jamana na, olu bi gwɛlɛya caaman kunbɛn 

ka taga maralibaaraw faan fɛ bari, Burukina Faso ka lasigidenso min yɔrɔ ka surun 

o ra, o bi sɔrɔ foo Liberevili, Gabɔn jamana na. Ka fara o kan, Kɔngo Kinisasa 

jamana ye jagokɛyɔrɔ ye, min na nafolokundow ni sɔrɔɲinibaara nafamanw bi se 

ka kɛ.  

Kɛnyɛrɛyebaaradaw ka lasigidenso dɛyɛlɛli bina kɛ sababu ye ka teriyasiraw ni 

baarakɛɲɔgɔnyaw lasinsin Burukina Faso ni Kɔngo Kinisasa jamana cɛ ani ka kɛ 

burukinabɛw ka lasigidenw ye Kɔngo Kinisasa fagamanw fɛ.  

Sariyaba nin tali sababu fɛ, Burukina Faso ka kɛnyɛrɛyebaaradaw ka lasigidenso 

bina dɛyɛlɛ Kinisasa, Kɔngo jamana na ka bɛn saan 2024, funtenibakalo tile 17 ka 

sariyaba n°2024-0453/PRES-TRANS/PM/MAECRBE/MEFP ma, min tara ka 

ɲasin Burukina Faso ka kɛnyɛrɛyebaaradaw ka lasigidensow dɛyɛlɛli 

lasagolisariya ni  kɛnyɛrɛyebaaradaw lasigiden ka baara waleyacogo ma jamana 

kɔkan.   

Sariyaba naaninan ye sariyaba bololanin ye, min bi Burukina Faso ka 

kɛnyɛrɛyebaaradaw ka lasigiden sigi Kinisasa, Kɔngo jamana na.  

Sariyaba nin tali sababu fɛ,  an tɔɲɔgɔn  Abɛli AZUPIYU SURU, sugandira ka 

kɛ Burukina Faso ka kɛnyɛrɛyebaaradaw ka lasigiden ye Kinisasa, Kɔngo jamana 

na.  

I.4. JAMANADENW KA BAARAKƐLAW MINISIRISO TƆGƆ RA 

Ɲɔgɔnyekulu ye sariyaba kelen ta, min ɲasinna jamana ka baaraw tɔgɔtasɛbɛ ma  

Burukina Faso. 

Baarakundaw ka baaraw tɔgɔtasɛbɛ sɛgɛsɛgɛli ye dɛsɛyɔrɔw yira i n’a fɔ  

baarakundaw ka baaraw bɔnin ɲɔgɔn ma,  baara dɔw tɔgɔ ye kelen ye minisirisow 

ni ɲɔgɔn cɛ ka baaraw tɔgɔtasɛbɛ kɔnɔ bari, o ma kɔn ka sɛgɛsɛgɛli kɛ ani ka 

tagamasiɲɛw filɛ kɛnyɛrɛye baarakunda ra. O koo kɔrɔsinin kanma, a kɛra waajibi 

ye tɔgɔtasɛbɛ kelen ka sɔrɔ Minisirisow ni ɲɔgɔn cɛ ka baaraw tɔgɔtasɛbɛ kɔnɔ.  

Kokura minw donna sariyaba nin na, olu ye : 

- baarakunda tan ni duuru (15)   ka baaraw lajɛnni tɔgɔtasɛbɛba kelen kɔnɔ ; 

- o tɔgɔtasɛbɛba bina weele « Jamana ka baaraw tɔgɔtasɛbɛba» «Baaraw 

tɔgɔtasɛbɛ » nɔɔ na bari, «Baaraw tɔgɔtasɛbɛ » tun bi baarakunda kelen 

dɔrɔn ka baaraw le yira ; 

- siginindenw bina fara tagamasiɲɛw kan, ka basigi saan 2008 ka 

dunuɲajamanaw ni ɲɔgɔn cɛ ka baarakuluw sɛɛrɛlasigicogo  ni jamana ka 

tagamasiɲɛ kan. O cogo ra, tɔgɔtasɛbɛba nin kɔnɔ, baara foyi ɲɔgɔn tina 

sɔrɔ.   

Sariyaba nin tali sababu fɛ,  Jamana ka baaraw tɔgɔtasɛbɛba bina labɛn Burukina 

Faso walisa baarakalanw ka kalantaw ka labɛn ka waleya ka ɲɛ ka bɛn an ka 

jamana ka makoyaw ma. 

I.5. DENBAYA NI  ƝƆGƆNDƐMƐ LASAGOLI MINISIRISO TƆGƆ RA 

Ɲɔgɔnyekulu ye kolasesɛbɛ kelen sarati, min ɲasinna Denbaya ni  ɲɔgɔndɛmɛ 

lasagoli Minisiriso ka baarabololanin jɔnjɔnw ma. 

O baarabololaninw ye dɛmɛbaaraw ye ka ɲasin jamanakɔnɔ diyagoya 

sigiyɔrɔfalenlaw lawilili  (PEDEYI), jatigilajamakuluw ni mɔgɔ labilaninw  ma. 

O bina Jamana ka kɔrɔtɔlidɛmɛ ni kɔlasegili jɛnkulu ka baaraw ɲasigi sekeretariya 

(ƐSIPE/KONASIRI) ka fɛɛn maraninw lasagolicogokɔrɔ yɛlɛma fana k’a kɛ 

fɛɛrɛkuralasagoli ye  jango, fɛɛn marataw donni n’o bɔli ka lasago lannaya ra.  

O baarabololanin jɔnjɔnw ye tan (10) ye, minw ye :  

- jisaniyanin sɔrɔyɔrɔw lɔli k’o di PEDEYIW,  jatigilajamakuluw ni 

jamakulu kɔsegininw ma ;  

- jisaniyanin sɔrɔyɔrɔ duuru (05) lɔlibaaraw kɔrɔsili ka fara sɛnɛkɛyɔrɔw kan 

ani  jisaniyanin sɔrɔyɔrɔ duuru (05) lɔli (labɛnni ti min na) ka di PEDEYIW, 

mɔgɔ labilaninw ni  jamakulu kɔsegininw ma ; 

- lɔli caaman ladonni k’o di PEDEYIW, mɔgɔ labilaninw ma ;  

- lɔli minanw sanni k’o di PEDEYIW, mɔgɔ labilaninw ma ; 

- dumunifɛn marayɔrɔw ni fɛɛn wɛrɛw marayɔrɔ lɔli k’o di Denbaya ni  

ɲɔgɔndɛmɛ lasagoli Minisiriso ma ; 

- furaw donni magazɛnw na ani sisi kɛli fɛɛn maraninw kan ka di  Denbaya 

ni  ɲɔgɔndɛmɛ lasagoli Minisiriso ma  ; 

- ɛnfɔrimatiki minanw sanni ka di Denbaya ni  ɲɔgɔndɛmɛ lasagoli 

Minisiriso ma  ; 

- denbayaw ka dɛmɛbagaw ka baarakalan santiri minw bi Kaligɔndɛn 

(Kadiyogo maraba ra) ni Jɔrɔ maraba ra, olu lakurayali ; 

- denbayaw ka dɛmɛbagaw ka baarakalan santiri minw bi Kaligɔndɛn 

(Kadiyogo maraba ra) ni Jɔrɔ maraba ra, olu lakurayalibaaraw kɔrɔsili ;  

- bolifɛnw sanni.  

O baarabololanin jɔnjɔnw ka musaka mumɛ ye dɔrɔmɛ miliyaari fila ani miliyɔn 

kɛmɛ wolonwula ni bii wɔɔrɔ ani waga kɛmɛ ni bii saba ni kɔnɔntɔn ani kɛmɛ 

saba ni bii saba ni wɔɔrɔ (2 760 139 336, 1) ma sefawari ra.  

O musaka bɛɛ bina bɔ Guvɛrɛnɛman ka saan 2026 baarakɛnafolo kɔnɔ. 

I.6. KITITIGƐKOW LASAGOLI MINISIRISO TƆGƆ RA.  

Ɲɔgɔnyekulu ye kolasegisɛbɛ kelen sarati, min ɲasinna kititigɛkow lasagoli 

minisiri ka baarabololanin jɔnjɔnw ma.  

O baarabololanin jɔnjɔnw ka laɲini ye, ka kasobonw ni kititigɛbonw latangali n’o 

ka baloko yɛrɛmahɔɔrɔnya lasinsin, ka fɛɛrɛ sɔrɔ guvɛrɛnɛman ka luwansew sarali 

la.  

O baarabololaninw ɲasinna : 

- Manga (Nazinɔn marabakulu) ka kobakititigɛbolo (TEZEYI) lɔlibaaraw 

ma; 

- Surugubila (Ubiri marabakulu) ka Kasobonba lɔlibaaraw ma ; 

- Wagadugu ka kititigɛbololaban (dakun 2nan) ka lɔlibaaraw ma ; 

- Wagadugu ka kititigɛbololaban (dakun 2nan) ka kuranbaaraw (kuran, 

kilimatizɛri, vantilatɛri, donnitamansinw) ma ; 

- Wagadugu ka kititigɛbololaban (dakun 2nan) ka lɔlibaaraw kɔrɔsili n’a 

donɲɔgɔnnabaaraw ma.  

O baarabololanin jɔnjɔnw musaka mumɛ,  ka wusuruw bɛɛ far’a kan, o kɛra 

dɔrɔmɛ miliyaari tan ni kelen ani miliyɔn kɛmɛ ni bii seegi ni wɔɔrɔ ani waga 

kɛmɛ ni bii seegi ni fila ani kɛmɛ fila ni bii kɔnɔntɔn ni duuru (d.11 

186 182 295) ye sefawari ra.  

Timinandiyawari bɔrɔ Guvɛrɛnɛman ka saan 2026 ni 2027 nafolow n’a ka 

musakaw ra.  

I.7. KƐNƐYAKOW LASAGOLI MINISIRISO TƆGƆ RA. 

Ɲɔgɔnyekulu ye kolasegisɛbɛ fila (02) sarati. 

Kolasegisɛbɛ fɔlɔ ɲasinna sariya bololanin kelen ma, min kuun ye Faso Food 

and Drug Administration (Faso ƐFUDEYA) ka sigisariyajɔnjɔnw yamaruyali ye. 

Nin sariya tali sababu fɛ, Faso Food and Drug Administration bina sariyasɛbɛw 

sɔrɔ walisa,  a ka se k’a ka baaraw kɛ ka ɲɛ. 

Kolasegisɛbɛ filanan ɲasinna kɛnɛyakow minisiriso ka baarabololanin jɔnjɔn 

dɔw ma.  

O baarabololanin jɔnjɔnw b’a laɲini ka Marabakulu dɔgɔtɔrɔsoba sanfɛkalansoba 

(SEYASEYƐRI-U) kɔnɔntɔn (09) lɔli fɛɛrɛlɔnbaara labɛn n’o tɛmɛsira 

sɛgɛsɛgɛlibaaraw kɛli ye ani ka baarada min bina baarabololanin labɛnnifɔlɔ 

(APEYƐSI) ni baarabololanin labɛnnifɔlɔ pereperelatigɛnin (APEDE) sɛbɛn, k’o 

bila senkan. 

Nin baarabololanin jɔnjɔnw ka musaka mumɛ ye miliyaari kelen (1000 000 000) 

ye sefawari ra. 

O timinnandiyawari bɔra Guvɛrɛnɛman ka saan 2026 nafolow n’a ka musakaw 

kɔnɔ.  

I.8. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO TƆGƆ RA. 

Ɲɔgɔnyekulu ye sariya saba (03) ta.  

Sariya fɔlɔ kuun ye baaralabɛn ye, min bina kɛ sababu ye ka mɔgɔw tɔgɔ sɛbɛn 

walisa ka bɔlɔlɔsira ɲanatɔmɔli tagamasiɲɛ di mɔgɔkun kelen kelen bɛɛ ma 

Burukina Faso kɔnɔ.  

Walisa ka saan 2024, samiɲalabankalo tile 11 ka  sariyaba n°027-2024/ALT 

waleyali daminɛ, o min bi bɔlɔlɔsira ɲanatɔmɔli tagamasiɲɛ di mɔgɔkun kelen 

kelen bɛɛ ma, jamanadenw bɛɛ tɔgɔsɛbɛba ka kan ka bila senkan.  

Sariya nin ka laɲini ye, ka baarada sɔrɔ guvɛrɛnɛman, jamana mariladaw ani 

kominiw fɛ, minw bina Burkina Faso jamanadenw tɔgɔsɛbɛba ni bɔlɔlɔsira 

ɲanatɔmɔli tagamasiɲɛ dili baaraw kɔrɔsi.  

Nin sariya tali bi kɛ sababu ye ka jamanadenw tɔgɔsɛbɛba ni bɔlɔlɔsira ɲanatɔmɔli 

tagamasiɲɛ dili kɔrɔsilibaara kɛcogo ɲɛya sabati.  

Sariya filanan kuun ye,  ka baaradaba minw ka baaradaw ye jamana ni jamanaden 

ninjuru ye, k’olu lɔn, k’o sigi sɛɛrɛw kɔnɔ ani k’o kɛtaw pereperelatigɛ.  

Nin sariya b’a laɲini ka saan 2024, samiɲakalo tile 09 ka sariyaba n°014-

2024/ALT waleya, min ɲasinna Burukina Faso ka kunnafoni bayɛlɛmalifɛɛrɛw 

latangali ma. A bi latangabaaraw kɔrɔsili sariyasiraw lasinsin ni baaradaba minw 

ka baaradaw ye jamana ni jamanaden ninjuru  ye, olu lɔnni, o sɛɛrɛw lɔnni an’o ka 

kɛtaw pereperelatigɛli ye.   

Baaradaba minw ka baaradaw ye jamana ni jamanaden ninjuru  ye, olu ye baaradaw 

ye, yɔrɔw, lɔliw walima fɛɛrɛw bi minw fɛ ni sigida jamakulu mɔgɔ ka dunuɲalatigɛ 

ti se ka ɲɛ n’o fɛɛn nunu tɛ.  

O baaradabaw, n’o bi se ka kɛ barika, jiko, kɛnɛyako, fɛɛrɛkura kumaɲɔgɔnyaw 

walima nafolosɔrɔsira ye, olu le ye jamana sɔrɔɲini n’a basigi tintinbereba ye. 

Nin sariya tali bi kɛ sababu ye ka sariyasunɲuman sɔrɔ walisa ka sɛnsɛnni kɛ k’o 

baaradabaw lɔn,  minw ka baaradaw ye jamana ni jamanaden ninjuru  ye, k’o sɛɛrɛ 

lɔn walisa ka se k’o latanga. 

Sariya sabanan ɲasinna baaradaba minw ka baaradaw ye jamana ni jamanaden 

ninjuru  ye, olu ka baaraw latangali sɛgɛsɛgɛli n’o ka kunnafoni bayɛlɛmalifɛɛrɛ 

sɛgɛsɛgɛlikɛlaw ka siradisɛbɛ sɔrɔcogo ma. 

Nin sariya ka laɲini ye, ka saan 2024, samiɲakalo tile 09 ka sariyaba n°014-

2024/ALT waleya, min ɲasinna Burukina Faso ka kunnafoni bayɛlɛmalifɛɛrɛw 

latangali ma. Nin sariyaba b’a yira ko, baaradaba minw ka baaradaw ye jamana ni 

jamanaden ninjuru  ye, olu ka kunnafoni bayɛlɛmalifɛɛrɛw latangali sɛgɛsɛgɛlikɛla 

bɛɛ ka kan ka siradisɛbɛ sɔrɔ ka bɔ guvɛrɛnɛman ka baarada min ka baara ye 

bɔlɔlɔkɛnɛ kɔrɔsili n’a latangali ye. 

Nin sariya tali bi kɛ sababu ye ka latangali sɛgɛsɛgɛliw sariyasira lasinsin, bari a 

nafa lɔyɔrɔ ka bon kunnafoni bayɛlɛmalifɛɛrɛw ka gwɛlɛyaw kunbɛncogoɲuman 

na ka ɲasin bɔlɔlɔsiraw ka faratiw ma.  

I.9. LIZINIBAARA, JAGO NI BOLOLABAARA MINISIRISO TƆGƆ RA. 

Ɲɔgɔnyekulu ye sariya kelen ta walisa, fɛɛn minw ka kan ka siradisɛbɛ sɔrɔ ka bɔ 

jamana kɔɔ kan ka don an fɛ (AZI) ani minw ka kan ka siradisɛbɛ sɔrɔ ka bɔ ka 

taga an ka jamana kɔɔ kan (AZE), olu tɔgɔw lisi ka labɔ. 

Nin sariya ka laɲini ye, ka saan 2018, sumanmɔkalo tile 12 ka sariya n°2018-

0860/PRES/PM/MCIA/MINEFID lakuraya, o min tun ye lisi labɔ k’a yira fɛɛn 

minw ka kan ka siradisɛbɛ sɔrɔ ka bɔ jamana kɔɔ kan ka don an fɛ ani fɛɛn minw 

ka kan ka siradisɛbɛ sɔrɔ ka bɔ ka taga an ka jamana kɔɔ kan ani sariya minw bɛɛ 

ye yɛlɛmani don a ra. 

Fɛɛn wɛrɛw donna lisi nin kɔnɔ ka tugu guvɛrɛnɛman ka baarakɛsira kɔ, min 

ɲasinna lizinibaara ni « yɛrɛlata sugandili » ma. O le ye sariya nin lakurayali kɛ 

waajibi ye.  

Nin sariya lakurayanin bi bi denmugu, basimugu, kabamugu don lisi kɔnɔ k’o kɛ 

fɛɛnw ye, minw ka kan ka siradisɛbɛ sɔrɔ ka bɔ jamana kɔɔ kan ka don an fɛ ani 

bilemugu, sumankisɛmugu, basimugu, kabamugu, olu minw ka kan ka siradisɛbɛ 

sɔrɔ ka bɔ ka taga an ka jamana kɔɔ kan. 

Min tun bi weele ko « nɛgɛkolon », sariya y’o tɔgɔ kɛ « nɛgɛmanfɛn tɔɔw » ye 

walisa fugan, zira ani bateri tɔɔw ka jati fɛɛnw ye,  minw ka kan ka siradisɛbɛ sɔrɔ 

ka bɔ ka taga an ka jamana kɔɔ kan, olu fana donna lisi kɔnɔ. A kuun ye fana ka 

fɛɛn minw bɛɛ bi AZI ni AZE kɔnɔ, k’olu lasago ni sariya kelen ye.  

Nin sariya tali bi kɛ sababu ye ka dɔ fara fɛɛnw lisi kan kan, minw ka kan ka 

siradisɛbɛ sɔrɔ ka bɔ jamana kɔɔ kan ka don an fɛ ani minw ka kan ka siradisɛbɛ 

sɔrɔ ka bɔ ka taga an ka jamana kɔɔ kan.  

I.10. FASO LƆLI MINISIRISO TƆGƆ RA. 

Ɲɔgɔnyekulu ye sariya kelen ta, min ɲasinna Guvɛrɛnɛman ka lɔlibaaraw 

kalansoba (EYƐNITEBE) sigisariyajɔnjɔnw tali ma. 

Nin sariya ye saan 2018, samiɲakalo tile 31 ka sariya n°2018-

0689/PRES/PM/MI/MINEFID lakuraya, min ɲasinna Guvɛrɛnɛman ka 

lɔlibaaraw kalansoba (EYƐNITEBE) sigisariyajɔnjɔnw ma. 

Nin sariya lakurayali kunmaw ye : 

- damanfɛnw ni Kuranbarika baaradabolow nindonni ka fara lɔliw, 

siratagamafɛnw, dugubakow ni sigida labɛncogo kan ; 

- mɔgɔgwansanw ka  boonw lɔcogo  n’o lɔfɛɛrɛw  sɛgɛsɛgɛlibaarada sigili n’a 

sɛmɛntiyani ; 

- a ɲamɔgɔsoba labɛnni cogoyakura ra. 

Nin sariya tali sababu fɛ, Guvɛrɛnɛman ka lɔlibaaraw kalansoba bina sariyasɛbɛw 

sɔrɔ walisa k’a ka baara ka kɛ ka ɲɛ. 

I.11. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO TƆGƆ RA. 

Ɲɔgɔnyekulu ye sariya kelen ta,  min ɲasinna Kɛnɛya lɔnniw ɲinini kalansoba 

(IYƐRISƐSI) ka Lɔnniɲinibaara kuntigi dɔ gwɛnni ma ka bɔ baara ra. 

An balimanmuso Letisiya WEDARAWOGO, matirikili 58 511 S, Lɔnniɲinibaara 

kuntigi ka bɔ Kɛnɛya lɔnniw ɲinini kalansoba ra, a ti nana a ka baarakɛyɔrɔ ra 

kabi saan 2026, funtenikalo tile 06 loon.Weelekan bilara ka dɛsɛ, foo sariya ye 

tile tan (10) min di, o tɛmɛna, a ma na baara ra.  

Nin sariya ka laɲini ye,  k’an balimanmuso ka baara sa k’o sababu kɛ nabaliya ye 

baarada ra, i n’a fɔ o latigɛra cogo min na saan 2015, sumanladonkalo tile 20 ka 

sariya n°2015-1366/PRES-TRANS/PM/MESS/MRSI/MS/ MEF/MFPTSS kɔnɔ, 

min ɲasinna Lakɔlidenbaw kalanfa lɔnniɲinila, Dɔgɔtɔrɔsobaw ni 

sanfɛkalansobaw ka kalanbagaw ani lɔnniɲinilaw ka kankarila ma,  tuma min na 

n’o ti nana baara ra walima n’o banna ka taga baara kɛ o bilara yɔrɔ min na. 

Nin sariya tali bi kɛ sababu ye k’an balimanmuso Letisiya 

WEDIRAGO/NIKIYƐMA, matirikili 58 511 S, Kɛnɛya lɔnniw ɲinini kalansoba 

ka Lɔnniɲinibaara kuntigi, gwɛn ka bɔ baara ra k’o sababu bɔ a babaliya ra baara 

ra, k’a ta ka saan 2026, funtenikalo tile 06 ra. 

II.1. Sɛnɛ, jiko,  bɛgɛnmara ani mɔni nafolow  ka Minisiri ye kunnafoni fila 

(02) lase ɲɔgɔnyekulu ma : 

- Kunnafoni fɔlɔ ɲasinna baraka donni sɛnɛ, bɛgɛnmara ni mɔni baaraw ra, 

o ka jatifilɛ le ma saan 2023 ni 2025 filancɛ taa. 

Baraka donni sɛnɛ, bɛgɛnmara ni mɔni baaraw ra ka magwɛnta tun ye, ka to 

Burukina Faso k’a ka yɛrɛtigiya sɔrɔ ka taga baloko faan fɛ yann’an ka se saan 

2025 ma ani ka saratabaaraɲumanw bila senkan o baarabolo nin na. A waleyali 

bɛnna wagati ma, min n’an ka jamana ye politiki ŋaniya ta walisa ka kongoyɔrɔ 

kɛ ɲatagasirajɔnjɔn ye ni sɔrɔko bayɛlɛmani basigicogo ye.  

Baraka donni sɛnɛ, bɛgɛnmara ni mɔni baaraw ra ka nafolo kundonbaara saan 

2023 ni 2025 cɛ, o kɛra sababu ye ka suman sɔrɔninw se tɔni miliyɔn wolonwula 

ma min man deli ka sɔrɔ ani suman makoyaw dafali foo ka se kɛmɛjati ra 124% 

ma. 

Ten, Baraka donni sɛnɛ, bɛgɛnmara ni mɔni baaraw ra, o ka sɔrɔ kunmaw ye : 

- Malosɛnɛni saan 2025 taa benna tɔni 1 008 737 ma, min b’a waleyali yira 

kɛmɛjati ra 101% ka sanga saan 2025 ka magwɛnta ye ; 

- Kaba sɛnɛnin bɛnna tɔni 2 686 531 ma, o bi bɛn kɛmɛjati ra,  laɲinita 134% 

ma ; 

- Pɔmutɛri sɛnɛnin bɛnna tɔni 51 818 ma, o bi bɛn kɛmɛjati ra,  laɲinita 

laɲinita 86,36% ma ; 

- Jigɛ minɛnin benna tɔni 58 476 ma, o bi Baraka donni sɛnɛ, bɛgɛnmara ni 

mɔni baaraw ka magwɛnta yira, n’a waleyali bi bɛn 58,47% ma kɛmɛjati 

ra; 

- Mangoroforo lakurayanin ye taari 3 170 ye, o min bi bɛn kɛmɛjati ra 

63,4%; 

- Bɛgɛnmisɛn ɲɔgɔnwolokisɛ deen 30 631 yaala ka di bɛgɛnmaralaw ma,  o 

ka laɲinita sɔrɔnin sera kɛmɛjati ra 153, 15% ma ; 

- Sɛnɛyɔrɔ taari 2 526 labɛnna walisa ka alikama tɔni 9 806 sɔrɔ ; 

- Bɛgɛnmarayɔrɔ fila (02) kɛnɛ taari 25 062 cogokura minw sɛbɛnna ka lɔn 

an’o labɛnnin lo. 

Dɔ farara o sɔrɔw kan, ka jɛn ni fɛɛrɛw ni yɛlɛmali donninw ye i n’a fɔ Jamana ka 

suman feereta maraninw lasagolibaarada labɛnkokura, sannifɛnw ladonni n’o 

labɔli jamana kɔnɔ, o kɛra sababu ye ka sɛnɛ, bɛgɛnmara mɔni minanw sɔngɔ 

nɔgɔya ka kɛɲɛ ni jamana sugufiyɛw ka feeresɔngɔw ye. 

Ka ɲasin saratabaaraw bilali senkan ma, Baraka donni sɛnɛ, bɛgɛnmara ni mɔni 

baaraw ra, o waleyali kɛra sababu ye ka saratabaara 91 027 waleya, min cɛma 

mɔgɔ 26 202 tara ka to yen kudɛyi. Olu saratabaaraw cɛra, 32 009 dira musow 

ma, 4 724 dira mɔgɔw ma, min bɔra o ka sigiyɔrɔ ra (PEDEYI) ani 289 dira Faso 

ka sagonan lafasalaw (VEDEPE) ma. 

Baraka donni sɛnɛ, bɛgɛnmara ni mɔni baaraw waleyali kɛra sababu ye fana ka dɔ 

fara sɛnɛ ka Jamana saan kelen sɔrɔɲinibaaraw ka sɔrɔw hakɛ (PEYIBE) kan ka se 

kɛmɛjati ra 12,13% ma saan 2023 ni 2025 filancɛ wagati kɔnɔ, min bi sɔrɔ yira 

kɛmɛjati ra ka se 111, 79% ma. Gwasow ka sɔrɔ koo ra, ɲataga min sɔrɔra, o bi se 

kɛmɛjati ra 4,3% ma.  

O sɔrɔw sera ka kɛ ka sabu, jamaw ka waribɔnin dɔrɔn bɛnna dɔrɔmɛ 

273 993 021 629 ma sefawari ra. 

Ɲɔgɔnyekulu ye baarakɛlaw tando kosɔbɛ, olu minw kɛra sababu ye ka saan 2023 

ni 2025 filancɛ ka Baraka donni sɛnɛ, bɛgɛnmara ni mɔni baaraw ra ka 

magwɛntaw sɔrɔ. 

- Kunnafoni filanan ɲasinna Baraka donni sɛnɛ, bɛgɛnmara ni mɔni baaraw 

ra ka ɲatagali ma saan 2026 ni 2028 cɛ wagati taa ma. 

Saan 2026 ni 2028 cɛ ka Baraka donni sɛnɛ, bɛgɛnmara ni mɔni baaraw ra, o bi 

jiko baara ni sigiyɔrɔ n’a lamini lafisayali jati. A ye saan 2026 ni 2030 cɛ ka 

yiriwalifɛɛrɛ ka laɲinita walawalaninw waleyali baarayɔrɔ dɔ ye. 

Baraka donni sɛnɛ, bɛgɛnmara ni mɔni baaraw ra,  o waleyali seen fɛ yɔrɔkuraw 

ra, o bina kɛ sababu ye minan minw bilara senkan, olu bi tɔnɔbɔ, baarada minw 

yiriwara dakun fɔlɔ la, olu  bi sabati, baaradakura jɔnjɔnw bina yiriwa ani nafa 

bina don baarada yiriwataw ra. 

Saan 2026 ni 2028 cɛ ka Baraka donni sɛnɛ, bɛgɛnmara ni mɔni baaraw ra bina 

kɛ: 

- baarada seegi (08) minw ka kan ka kɔn ka kɛ : malo, nɔnɔ, tubabusɔsɔ, bɛnɛ, 

tigɛn, alikama, bananku ani sii;  

- baarada wɔɔrɔ (06) minw ka kan ka sabati : kaba, pɔmutɛri, mangoro, 

bɛgɛnsogo, jigɛ ani kɔnɔw;   

- baarada wɔɔrɔ (06) yiriwata nafa ka kan ka don minw na : baranda, 

turunesɔli, jabibi, tubabusonsan, teen ani kakawo. 

Saan 2026 ni 2028 cɛ, Baraka donni sɛnɛ, bɛgɛnmara ni mɔni baaraw ra, o 

waleyali kɛnin kɔ, dɔ bina ka fara sɛnɛ, bɛgɛnmara ni mɔni fɛɛnw sɔrɔli kan 

kosɔbɛ kɛrɛnkɛrɛnniyara sumanw 40% ani sumanw sɔrɔli hakɛ marali to ten ka 

tɛmɛ 120% kan ka kɛɲɛ ni makoyaw dafali ye. A baaranafolokundon bina 

saratabaara 125 000 le bila senkan o baarabolo la. 

Saan 2026 ni 2028 cɛ, Baraka donni sɛnɛ, bɛgɛnmara ni mɔni baaraw ra, o musaka 

mumɛ bi bɛn dɔrɔmɛ miliyaari 839,99 le ma sefawari ra. O sara bina bɔ jamana 

ka yɛrɛlanafolow le ra.  

II.2. Dugukolo maradaw  ni sirakantagama bolifɛnw lasagoli Minisiri ye 

kunnafoni kelen lase ɲɔgɔnyekulu ma ka ɲasin saan 2026 ka sanji cogoya ma k’a 

ta funtenibakalo tile 1lɔ la ka se dannikalo tile 30nan loon ma ani sɛnɛ wagati 

cogoyaw saan kɔnɔ ka koɲɛsigiw ma.  

Saan 2026 ra, k’a ta funtenibakalo tile 1lɔ ka se dannikalo tile 30 loon ma, dɔ farara 

sanjihakɛ mumɛ bennin kan ka se mm 33 ma tile 10 kɔnɔ Arabinda (Karo Peli) 

ani sanji mm 343 ma tile 17 kɔnɔ Bagasi (Bale). 

Sanjihakɛ mumɛ bennin minw cayara ni tɔɔw bɛɛ ye, olu sɔrɔra Tanunyan, 

Bankwi, Jɔrɔ ani Gwiriko marabakuluw kɔnɔ.  

Yɔrɔ minw na sanji bennin hakɛ dɔgɔyara, olu ye kɛrɛnkɛrɛnna Sumu, Lipitako, 

Yadega, Kulise ani Ubiri marabakuluw ye. 

Saan 2026 sanjihakɛ mumɛ bennin k’a ta funtenibakalo tile 1lɔ ka se dannikalo tile 

30 ma, o fanba hakɛ dɔgɔyara jamana tilebenfan tilancɛ kɔnɔ an’a cayara tilebɔfan 

tilancɛ kɔnɔ n’a sangara ni saan 2025 taa ye o wagati kelen na.  

K’a sanga ni kanɲɛman ye (saan 1991 ni 2020 cɛ taa hakɛ), saan 2026 sanjihakɛ 

mumɛ bennin k’a ta funtenibakalo tile 1lɔ ka se dannikalo tile 30 loon ma,  o wagati 

kelen na, o fanba tara kanɲɛman na ka taga dɔgɔyaman na  jamana fanba kɔnɔ. 

Nga, yɔrɔ dɔw ra,  a hakɛ cayara, kɛrɛnkɛrɛnna Nando, Bankwi, Kulise, Tapowa, 

Guruma, Siriba, Tanunyan ani Kadiyogo marabakuluw kɔnɔ. 

Saan 2026, samiɲakalo-cɔcɔkalo-sumanmɔkalo wagati kɔnɔ, sanjihakɛ mumɛ 

bennin fanba ka ta kanɲɛman na ka taga dɔgɔyaman na n’a sangara ni saan 1991 

ni 2020 cɛ taa hakɛ ye, o makɔnɔna jamana fanba kɔnɔ. O bɛɛ n’a taa, sanjihakɛ 

mumɛ bennin ka ta hakɛ dɔgɔyaman na ka taga hakɛ kanɲɛman na, olu makɔnɔna 

Gwiriko, Tanunyan ani Jɔrɔ marabakuluw kɔnɔ ani fana Nando, Nazinɔn, 

Nakanbe, Gulimu ani Tapowa marabakuluw woroduguyanfan fɛ.  

Jaa wagatijan faratiw makɔnɔnin lo samiɲa laban na jamana fanba kɔnɔ. Nga, 

Gulimu, Nakanbe, Nazinɔn Tapowa marabakuluw kɔnɔ ani Nando, Ubiri ani 

Siriba marabakuluw worodugufan fɛ, jaa wagatisurun makɔnɔnin lo samiɲa laban 

na. 

Min ye saan 2026 sanji wagati laban ye, a be se ka kɛ kɔfɛ ka se kanɲɛman ma 

jamana fanba kɔnɔ.  

II.3. Denbaya ni  ɲɔgɔndɛmɛ lasagoli Minisiri ye kunnafoni lase ɲɔgɔnyekulu 

ma ka ɲasin jɛnbaara ma min ye tali kɛ denmisɛnw, funangew ani muso minw 

bɔr’o sigiyɔrɔ ra ani mɔgɔ wɛrɛ minw bi garibuya kɛra, olu samani ka bɔ 

Wagadugu siraw ra.  

O baara nin siɲɛ fɔlɔ, min kɛra saan 2026, k’a ta dannikalo tile 24 ka se samiɲakalo 

tile 03 loon ma, o kɛra sababu ye ka mɔgɔ 1 911 minw tun bi garibuya kɛra, sama 

ka bɔ forobayɔrɔw ra Wagadugu dugu kɔnɔ ani ka taga n’o ye o ladonyɔrɔw ra. 

O mɔgɔ kelen kelen bɛɛ min samana ka bɔ, olu tɔgɔ sɛbɛnna ani jatiminɛ kɛra o 

bɛnkan min bi se ka to,  o ka lɔn ka ɲa kasɔrɔ ka taga n’o ye o ladonyɔrɔ ra. O 

kunbɛnyɔrɔ nunu na, o mɔgɔw bɛɛ ye ladonni karabanin sɔrɔ min ye ka siyɔrɔko, 

dumuniko, kɛnɛyako fɔlɔ ɲanabɔ, k’o bilasira hakilisigiko faan fɛ ani  ka mɔgɔ 

dɛmɛsɛbɛ dayɛlɛ o ye.  

II.4. Farikoloɲanagwɛw, funangew ni baarasɔrɔkow lasagoli Minisiri ye 

kunnafoni kelen lase ɲɔgɔnyekulu ma ka ɲasin Burukina Faso sugandili ka kɛ 

jamana ye, min bina tilebenfan yɔrɔ B ka Musodenninw ka tolatan Ɲɔgɔndanba 

ani Farafinna jamanaw ka kupu min ɲasinna cɛdennin saan 17 deenw ma 

tilebenfan yɔrɔ B taaw , kunbɛn saan 2026 kɔnɔ.    

Burukina Faso sugandili k’o tolatan ɲɔgɔndanba fila (02) nunu kunbɛn, o sababu 

bɔra Farafinna tilefan yɔrɔ B ka Tolatan jɛnkuluba le ra. 

Musodenninw ka ɲɔgɔndanba  tilebefan yɔrɔ B ka tɔgɔmadon bina kɛ saan 2026 

ka cɔɔcɔɔkalo tile 23 ka se sumanmɔkalo tile 5 loon ma. 

Min ye Farafinna jamanaw ka kupu min ɲasinna cɛdennin saan 17 deenw ma 

tilebenfan yɔrɔ B ka tɔgɔmadon ye, ale bina latigɛ saan 2026 ra,  ka ta 

sumanladonkalo tile 16 ka se a tile 29nan loon ma. 

O ɲɔgɔndan nunu bina kɛ sababu ye Burukina Faso fɛ,  a ka se k’a ka setigiya 

sabati ka ɲasin dunuɲa farikoloɲanagwɛ tulonbaw labɛnni  ma ani k’a yecogo 

lafisaya a ka baarakɛɲɔgɔn jamana ɲafɛ. 

III.1. YƐRƐKUNBAARAW ƝAMƆGƆYA DILI  

A. KƐLƐKO NI FASO KANUYA LAFASALI MINISIRISO TƆGƆ RA 

- An tɔɲɔgɔn  Kana KONATE, Ofisiye, a kɛra Baarakɛnafolo 

baarabololanin « sodasikuluw ka baarakɛminanw sanni » ɲamɔgɔ ye ka 

far’a ka ɲamɔgɔya kɔrɔman kan, min ye sodasiw ka lɔliw, o ka 

baarakɛminanw n’o ka lizinibaaraw ɲamɔgɔba ye.  

B. DUGUKOLO MARADAW  NI SIRAKANTAGAMA BOLIFƐNW 

LASAGOLI MINISIRISO TƆGƆ RA 

- An tɔɲɔgɔn  Arayimusɔmu Narisisi WIBIGA, Matirikili  105 209 V, 

Maralibaarada lasagolikɛla, kilasi 2nan, eselɔn 2nan, a kɛra Baarada ka 

yiriwali tɛmɛsiraw labɛnni lɔnbagaŋana  ye Mɔgɔgwansanw latangali 

kalansoba (ISEPESE) ra ; 

- An tɔɲɔgɔn  Siye Landiri Pasikali WATARA, Ofisiye, a kɛra 

baarakɛɲɔgɔnya ni  lɔnniɲinibaara ɲamɔgɔ ye Mɔgɔgwansanw latangali 

kalansoba ra  ; 

- An tɔɲɔgɔn Miriyamu Miselini Kagoru YAGO, Ofisiye, a kɛra 

kumaɲɔgɔnya ni baarakɛɲɔgɔnya ka donɲɔgɔnnaw ani baarakɛcogo 

ɲayirali ɲamɔgɔ ye  Mɔgɔgwansanw latangali kalansoba ra. 

 

C. SƆRƆW NI NAFOLOKOW MINISIRISO TƆGƆ RA 

- An tɔɲɔgɔn  Wɛnisɛsilasi Medari PARE, Matirikili  238 629 G, 

Dɔgɔtɔrɔsobaw ni kɛnɛyabaaraw lasagola, kilasi 1lɔ, eselɔn 7nan, a kɛra 

Warimarala  ni baarakɛminan jatilikɛlaba ye Dɔgɔtɔrɔsoba sanfɛkalansoba 

Yaligado WEDARAWOGO (CHU-YO) ra ; 

- An tɔɲɔgɔn  Majiwoyogo Zan Mari HEMA, Matirikili  82 390 C, 

Dɔgɔtɔrɔsobaw ni kɛnɛyabaaraw lasagola, kilasi 1lɔ, eselɔn 6nan, a kɛra 

Warimarala  ni baarakɛminan jatilikɛlaba ye Kudugu ka marabakulu 

Dɔgɔtɔrɔsoba sanfɛkalansoba ra. 

D. JAMANA KƆKAN LASIGIDENBAARAW MINISIRISO TƆGƆ RA 

- An tɔɲɔgɔn Salamata Odɛti NIYANBA/KƆNGO, Matirikili  104 412 P, 

Jamana kɔkankow lasagoli kɔnseye, kilasi 2nan, eselɔn 5nan, a kɛra Minisiri 

ka nɔnabila ye. 
 

E. KITITIGƐKOW  LASAGOLI MINISIRISO TƆGƆ RA 

- An tɔɲɔgɔn  Adama YEYE, Matirikili  200 425 G, Adamadenjow kɔnseye, 

kilasi 1lɔ, eselɔn 3nan, a kɛra Jamana ka adamadenyajow lasagoli jɛnkuluba 

(SEYƐNIDEYASI) sekeretɛriba ye ; 

- An tɔɲɔgɔn  Isa GUWO, Matirikili  130 493 L, Sariyatigi, kategori P,                                    

jala 1lɔ, eselɔn 3nan, a kɛra Guvɛrɛnɛman  ka baaradaw n’a ka baarakɛlaw 

lafasali kititigɛla (AZIYE) ye ; 

- An tɔɲɔgɔn  Matiye BAZIYE, Matirikili  57 308 E, Kititigɛsɛbɛdonla 

ɲamɔgɔ,  kilasi 2nan, eselɔn 5ana, a kɛra Kumaɲɔgɔnya ni kunnafonidilaw ka 

donɲɔgɔnnaw ɲamɔgɔ ye.  

F. ƐNFƆRIMATIKI TAGAMASIƝƐW LAKURAYALI, LAPƆSIW NI 

BƆLƆLƆ KUMAƝƆGƆNYAW MINISIRISO TƆGƆ RA 

- An tɔɲɔgɔn  Siye Makisimu DA, Matirikili  202 173 K, ɛnfɔrimatiki 

baarakɛla, kilasi 2nan, eselɔn 3nan, a kɛra Baarakɛnafolo baarabololanin 136 

« Bayɛlɛmali ni ɛnfɔrimatiki baaraw » ɲamɔgɔ ye ka far’a ka ɲamɔgɔya 

kɔrɔman kan, min ye Ɛntɛrinɛti fɛɛrɛkuraw bayɛlɛmali ɲamɔgɔba ye. 
 

G.  KURANBARIKA, DAMANFƐNW NI KARIYƐRIBAARAW 

MINISIRISO TƆGƆ RA 

- An tɔɲɔgɔn Galadisi Yabere Sunita KABORE, Matirikili  386 322 R, 

Barika dilanfɛɛrɛw labɛnni ɛnzeniyɛri, kilasi 1lɔ, eselɔn 3nan, a kɛra Barika 

lasaniyaninw ɲamɔgɔ ye ; 

- An tɔɲɔgɔn  Isufu SAWADOGO, Matirikili  257 153 X, Nafolobaaraw 

lasagolikɛla, kilasi 2nan, eselɔn 1lɔ, a kɛra Faso Vɛɛnɛmu baarada ka nafolow 

ni minanw jatili ɲamɔgɔ ye. 

H. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO TƆGƆ RA 

- An tɔɲɔgɔn  Dawuda Lawa Tan TOWE, Matirikili  394 865 Z,                                 

Lakɔlidenbaw  kalanfa lɔnniɲinila, Kategori P, jalabaju, eselɔn 4nan, a kɛra 

Jamana ka sanfɛkalan baarabololaninw yiriwalibaara lasagolaŋana ye. 
 

I. FARIKOLOƝANAGWƐW, FUNANGEW NI BAARASƆRƆKOW 

LASAGOLI MINISIRISO TƆGƆ RA 

- An tɔɲɔgɔn  Mohamadi KOWANDA, Matirikili  308 431 H, 

Mɔgɔgwansanw ka  boonw lɔcogo  n’o lɔfɛɛrɛw  ɛnzeniyɛri, kilasi 1lɔ, 

eselɔn 4nan, a kɛra Sɛgɛsɛgɛliw ni baara kɛninw kɔrɔsili ɲamɔgɔ ye 

Burukina Yîn-Wisgr-Meta ra.  

-  

-  

-  

-  

-  

-  

-  

-  

-  

-  

-  

-  

-  

-  

-  

-  

-  

III.2. FOROBABAARAW KA ƝAMƆGƆYA DILI   

Ɲɔgɔnyekulu  ye lasigidenw sigi lasagolikulu nataw kɔnɔ :  

- Jamana ka sanjikafoyɔrɔbaw lasagoli baarada (ANABEYASI)  ra, Sɛnɛ, 

jiko,  bɛgɛnmara ni mɔni nafolow  Minisiriso  tɔgɔ ra ; 

- Guvɛrɛnɛman ka sɔrɔɲinibaarada “Faso Taranziti e Lozisitiki”  

(ƐFUTEYƐLI) ra, Sɔrɔw ni nafolokow Minisiriso tɔgɔ ra ; 

- Komowe ka sukaro dilanyɔrɔkura kɛnyɛrɛyebaarada (SOSIKO) ni Vivo 

Enɛrizi ra, Lizinibaara, jago ni bololabaara Minisiriso tɔgɔ ra ; 

- Faso Vɛɛnɛmu baarada ra Kuranbarika, damanfɛnw ni kariyɛribaaraw 

Minisiriso tɔgɔ ra ; 

- Baarada ra,  min bi ladili kɛ Bonlɔ ni dugubakɔnɔladonni baarakɛfɛɛrɛ kan 

(AKOMODI BURUKINA),  Faso lɔli Minisiriso tɔgɔ ra ; 

- Burukina Faso ka bɔlɔlɔkan sanfɛkalansoba (IVE-BEYƐFU) ra, 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra ; 

- Burukina ka saratabaara lasagoli baaradabolo Faso (ABEPE) « Faso Tonlo 

Zï » ra, Farikoloɲanagwɛw, funangew ni baarasɔrɔkow lasagoli Minisiriso 

tɔgɔ ra. 

Ɲɔgɔnyekulu  ye ɲamɔgɔw sigi fana Jamana ka sanjikafoyɔrɔbaw lasagoli baarada 

(ANABEYASI), Komowe ka sukaro dilanyɔrɔkura kɛnyɛrɛyebaarada (SOSIKO) 

ni Faso Vɛɛnɛmu baarada ka lasagolokuluw kunna. 

A. SƐNƐ, JIKO,  BƐGƐNMARA NI MƆNI NAFOLOW  MINISIRISO  

Ɲɔgɔnyekulu ye sariyaba fila (02) ta. 

Sariyaba fɔlɔ bi mɔgɔ nataw kɛ lasigidenw ye Jamana ka sanjikafoyɔrɔbaw 

lasagoli baarada (ANABEYASI) lasagolikulu kɔnɔ,  saan saba (03) fɔlɔ baara ra. 

 GUVƐRƐNƐMAN KA LASIGIDENW 

Sɛnɛ, jiko,  bɛgɛnmara ni mɔni nafolow  Minisiriso  tɔgɔ ra : 

- An tɔɲɔgɔn  Seyidu  SANA, Matirikili  83 979 H, Sɛnɛ, bɛgɛnmara, jii ni 

mɔni baaraw labɛnni ɛnzeniyɛri ; 

- An tɔɲɔgɔn Lunbana Beyatirisi TINGERI, Matirikili  270 959 H, 

Bɛgɛnmara ɛnsipɛkitɛri. 

Kɛnɛyakow lasagoli Minisiriso tɔgɔ ra : 

- An tɔɲɔgɔn  Kirisi Sayuba Evaradi WEDARAWOGO, Matirikili  42 850 

W, Jiyɔrɔw ni wagaw lasagoli ɛnsipɛkitɛrijɔnjɔn. 

Sɔrɔw ni nafolokow Minisiriso tɔgɔ ra : 

- An tɔɲɔgɔn  Asɔnsi SOMA, Matirikili  212 283 U, Lakɔlidenbaw  kalanfa 

lɔnniɲinila. 

Faso lɔli Minisiriso tɔgɔ ra : 

- An tɔɲɔgɔn  Nehuni NIƝAN, Matirikili  372 815 U, Kalan ni sɛnsɛnni 

baarakɛla. 

Lizinibaara, jago ni bololabaara Minisiriso tɔgɔ ra : 

- An tɔɲɔgɔn Gawusu KOBE, Matirikili  247 183 D, Sɔrɔw lasagoli 

kɔnseye. 

JAMANA KA SANJIKAFOYƆRƆBAW LASAGOLI BAARADA KA 

LASIGIDEN  

- An tɔɲɔgɔn  Patirisi KƆNPAWORE, Matirikili  231 644 D, Jii baaraw ni 

baarakɛminanw ka baarakɛfɛɛrɛw lɔnbagaŋana.  

Sariyaba filanan b’an tɔɲɔgɔn  Seyidu  SANA, Matirikili  83 979 H, Sɛnɛ, 

bɛgɛnmara, jii ni mɔni baaraw labɛnni ɛnzeniyɛri, kɛ Jamana ka sanjikafoyɔrɔbaw 

lasagoli baarada (ANABEYASI) lasagolikulu ɲamɔgɔ ye saan saba (03) fɔlɔ baara 

ra. 

B. SƆRƆW NI NAFOLOKOW MINISIRISO 

Ɲɔgɔnyekulu ye sariyaba kelen ta, min b’an tɔɲɔgɔn Dani Sitivɛni Yijiya 

BESƐN, Matirikili  250 001 C, Baarada ka feerefɛnw lasagoli lɔnbagaŋana, kɛ 

baarakɛlaw ka lasigiden ye Guvɛrɛnɛman ka sɔrɔɲinibaarada “Faso Taranziti e 

Lozisitiki”  (ƐFUTEYƐLI) lasagolikulu kɔnɔ saan saba (03) fɔlɔ baara ra. 

C. LIZINIBAARA, JAGO NI BOLOLABAARA MINISIRISO 

Ɲɔgɔnyekulu ye sariyaba saba (03) ta. 

Sariyaba fɔlɔ bi mɔgɔ nataw kɛ lasigidenw ye Komowe ka sukaro dilanyɔrɔkura 

kɛnyɛrɛyebaarada (SOSIKO) lasagolikulu kɔnɔ saan saba (03) fɔlɔ baara ra. 

 GUVƐRƐNƐMAN KA LASIGIDENW 

Lizinibaara, jago ni bololabaara Minisiriso tɔgɔ ra : 

- An tɔɲɔgɔn Hadi Honore YƆNLI, Matirikili  97 521 K, Nafolo 

baarakɛsira  lasagoli lɔnbagaŋana ; 

- An tɔɲɔgɔn Elizabete ZƆNGO/SAWADOGO, Matirikili  260 347 N, 

Sɔrɔw lasagoli kɔnseye. 

Sɔrɔw ni nafolokow Minisiriso tɔgɔ ra : 

- An tɔɲɔgɔn  Isufu TARAWORE, Matirikili  212 558 H, Sɔrɔw ni yiriwali 

kɔnseye. 

Sɛnɛ, jiko,  bɛgɛnmara ni mɔni nafolow  Minisiriso  tɔgɔ ra : 

- An tɔɲɔgɔn  Haruna TARAWORE, Matirikili  91 989 F, Nafolobaaraw 

lasagolikɛla. 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

- An tɔɲɔgɔn  Tigiyani YELEMU, Matirikili  110 981 T, Kalandenbaw ka 

kalanfa seereyanin. 

Jamanadenw ka baarakɛlaw Minisiriso tɔgɔ ra : 

- An tɔɲɔgɔn  Barahima TARAWORE, Matirikili  416 295 V, 

Maralibaarada lasagolikɛla. 

KOMOWE KA SUKARO DILANYƆRƆKURA KƐNYƐRƐYEBAARADA 

(SOSIKO) KA LASIGIDEN  

- An tɔɲɔgɔn Dapugidi Oliviye TIYƆNBIYANO, Matirikili  69 78, 

Sɛnɛbaara tɛmɛsiraw lasagoli lɔnbagaŋana. 

Sariyaba filanan b’an tɔɲɔgɔn  Hadi Honore YƆNLI, Matirikili  97 521 K, 

nafolo baarakɛsira lɔnbagaŋana, kɛ Komowe ka sukaro dilanyɔrɔkura 

kɛnyɛrɛyebaarada (SOSIKO) lasagolikulu ɲamɔgɔ ye saan saba (03) fɔlɔ baara ra. 

Sariyaba sabanan b’an tɔɲɔgɔn Suleyimani KABORE,  Matirikili  212 202 U, 

Sɔrɔw lasagoli kɔnseye, kɛ Guvɛrɛnɛman ka lasigiden ye Vivo Enɛrizi (Burukina 

ni Sɛli kɔrɔman) lasagolikulu kɔnɔ Lizinibaara, jago ni bololabaara Minisiriso 

tɔgɔ ra saan saba (03) fɔlɔ baara ra. A sir’an tɔɲɔgɔn Managawɛnde Safiyata 

BUDA/WEDARAWOGO nɔɔ na.  

D. FASO LƆLI MINISIRISO  

Ɲɔgɔnyekulu ye sariyaba kelen ta, min b’an tɔɲɔgɔn Lideviki Teegiwɛnde 

MINUNGU, Matirikili  212 293 E, Dugukolo labɛnni ni sigiyɔrɔ yiriwali 

kɔnseye,  ka baara kuntagajanya lakuraya Baarada min bi ladili kɛ Bonlɔ ni 

dugubakɔnɔladonni baarakɛfɛɛrɛ kan (AKOMODI BURUKINA) lasagolikulu 

kɔnɔ, ale ye  guvɛrɛnɛman ka lasigiden ye min bin’a ka saan saba (03) laban baara 

kɛ dugukolo maradaw  ni sirakantagama bolifɛnw lasagoli Minisiriso tɔgɔ ra. 

F. LIZINIBAARA, JAGO NI BOLOLABAARA MINISIRISO 

Ɲɔgɔnyekulu ye sariyaba fila (02) ta. 

Sariyaba fɔlɔ bi mɔgɔ nataw kɛ Guvɛrɛnɛman ka lasigiden ye Faso Vɛɛnɛmu 

baarada ka lasagolikulu kɔnɔ saan saba (03) fɔlɔ baara ra. 

Kuranbarika, damanfɛnw ni kariyɛribaaraw Minisiriso tɔgɔ ra : 

- An tɔɲɔgɔn Halidu WEDARAWOGO, Matirikili  91 444 N, 

Nafolobaaraw lasagolikɛla ; 

- An tɔɲɔgɔn  Kalili KULIBALI, Matirikili  222 184 N, Kalan ni sɛnsɛnni 

baarakɛla. 

Faso lɔli Minisiriso tɔgɔ ra : 

- An tɔɲɔgɔn Ayisetu Ɛrɛmɔndi NANEMA, Matirikili  110 951 N,                    

Lɔlibaaraw ka fɛɛrɛlɔnbagaŋana  ni Dugubaw lɔli n’o ladonni lɔnbagaŋana. 

Sɔrɔw ni nafolokow Minisiriso tɔgɔ ra : 

- An tɔɲɔgɔn  Aruna SANFO, Matirikili  104 287 T, Nafolobaaraw 

lasagolikɛla. 

Dugukolo maradaw  ni sirakantagama bolifɛnw lasagoli Minisiriso tɔgɔ ra  : 

- An tɔɲɔgɔn  Lamini KULIBALI, Matirikili  200 292 E, Maralibaarada 

lasagolikɛla. 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

- An tɔɲɔgɔn  Abudulayi KƆNPAWORE, Matirikili  258 289 R, Lɔnniɲini 

dɔkitorasɛbɛ bi sanfɛkalansoba kalanfa yamaruyanin min fɛ. 

Sariyaba filanan b’an tɔɲɔgɔn  Halidu WEDARAWOGO, Matirikili  91 444 

N, Nafolobaaraw lasagolikɛla, kɛ  Faso Vɛɛnɛmu baarada lasagolikulu ɲamɔgɔ ye  

saan saba (03) fɔlɔ baara ra. 

E. SANFƐKALAN, LƆNNIƝINIBAARA NI LƆNNIW LAKURAYALI 

MINISIRISO 

Ɲɔgɔnyekulu ye sariyaba kelen ta, min bi mɔgɔ nataw kɛ Guvɛrɛnɛman ka 

lasigidenw ye Burukina Faso ka bɔlɔlɔkan sanfɛkalansoba (IVE-BEYƐFU) ka 

lasagolikulu kɔnɔ saan saba (03) fɔlɔ baara ra. 

Sanfɛkalan, lɔnniɲinibaara ni lɔnniw lakurayali Minisiriso tɔgɔ ra : 

- An tɔɲɔgɔn  Baritelemi KABORE, Matirikili  279 972 H,                                 

Lakɔlidenbaw  kalanfa lɔnniɲinila. 

Kunnafolijɛnsɛn, lɔnko ni kɔrɔlenko, sekoyirabaara ni ɲadenlɔgɔlɔ 

Minisiriso tɔgɔ ra : 

- An tɔɲɔgɔn  Zan Nowɛli GƐNGANI, Matirikili  359 020 B, Kunnafoni ni 

kumaɲɔgɔnya lɔnniw n’o fɛɛrɛw kɔnseye. 

 

F. FARIKOLOƝANAGWƐW, FUNANGEW NI BAARASƆRƆKOW 

LASAGOLI MINISIRISO      

Ɲɔgɔnyekulu ye sariyaba kelen ta, min b’an tɔɲɔgɔn Erezini Tulisida 

ZƆNBARA/KƆNPAWORE, ereterete, kɛ Burukina Faso ka sɔrɔɲinibaara 

labɛnbaliw ka baarakulu lasigiden ye Burukina ka saratabaara lasagoli 

baaradabolo Faso Tɔnli Zi lasagolikulu kɔnɔ saan saba (03) fɔlɔ baara ra. 

